N°4676
Luxembourg, le 25.08.2026
Chambre des Députés
Déclarée recevable

Président de la Chambre des Députés
(s.) Claude Wiseler
Luxembourg, le 26.08.2026

L —————8 Chambre des Députés

Har Claude Wiseler
President vun der Deputéiertechamber
19, um Krautmaart

L-1728 Létzebuerg
Létzebuerg, den 25. August 2026

Har President,

esou weéi d’Chambersreglement et virgesait, bieden ech lech, dés parlamentaresch Fro un d’Madamm
Gesondheetsminister weiderzeleeden.

Enn Juli 2026 goufen an den USA méi wéi 1000 Saite mat Notizen an Opzeechnunge vum fréieren
Direkter vum National Institute of Allergy and Infectious Diseases (NIAID), dem Dokter Anthony Fauci,
publizéiert. Dés Veréffentlechung steet am Kontext vun den Ennersichunge vum US-Senat iwwer den
Emgang mat der Covid-19-Pandemie an den Ursprong vum SARS-CoV-2.

D’Publikatioun vun désen Dokumenter an déi aktuell parlamentaresch Ennersichungen an den USA hunn
déi international Diskussioun nees nei entfacht iwwer d’Fro, wéi eng Informatiounen de
Gesondheetsautoritéiten am Ufank vun der Pandemie virlouchen, wéi eng verschidden Hypotheesen
iwwer den Ursprong vum Virus intern diskutéiert goufen, wéi grouss déi deemoleg wéssenschaftlech
Onsécherheete waren a wéi dés Onsécherheeten an der éffentlecher Kommunikatioun an an de
politeschen Entscheedunge berécksiichtegt goufen.

Ouni de Conclusioune vun den aktuell lafenden Ennersichungen an den USA virzegriifen, werfen dés nei
Publikatiounen och méi generell Froen doriwwer op, wéi eng Informatiounen den europdeschen a
Iétzebuergeschen Autoritéite warend der Pandemie zur Verfligung stoungen an op wéi enge
wéssenschaftleche Grondlagen déi verschidde Mesuré baséiert hunn.

Létzebuerg huet 2022 seng Antwert op d’Covid-19-Kris vun der OECD evaluéiere gelooss. Zanterhier sinn
awer vill nei wéssenschaftlech Etiiden, Donnéeén an Erkenntnisser iwwer d’Pandemie an d’Effikassitéit
vun de verschiddene Mesuré publizéiert ginn.

An deem Kontext wéilt ech der Madamm Gesondheetsminister gar follgend Froe stellen:

1. Huet d’Regierung Kenntnis vun de rezent an den USA publizéierten Opzeechnunge vum Dokter
Anthony Fauci an den domat verbonnenen Ennersichunge vum US-Senat? Wé&i bewdert si hir
Authentizitéit a Relevanz a ginn eventuell nei Erkenntnisser vun den zoustdannege Servicer analyséiert?

2. Wéi eng Informatioune louchen der Regierung téscht Januar 2020 an Dezember 2021 iwwer den
Ursprong vum SARS-CoV-2 vir, besonnesch sditens der Weltgesondheetsorganisatioun (WHO), dem
European Centre for Disease Prevention and Control (ECDC), der Europdescher Kommissioun an
auslannesche Gesondheetsautoritéiten?

3. War d’Regierung 2020 iwwer d’Hypothees vun engem méigleche Labo-Téschefall informéiert? Wa jo,
wéini a vu wéi engen Institutiounen? Wéi gouf dés Informatioun vun der Regierung evaluéiert ?

4. Goufen téscht 2020 an 2022 Notizen, Rapporten, Avisen oder Protokoller iwwer den Ursprong vum
SARS-CoV-2 erstallt oder empfaangen? Wa jo, sinn dés integral archivéiert a kénnen si der Chamber zur
Verfligung gestallt ginn?

5. Op wéi enge wéssenschaftlechen Etliden, internationalen Empfeelungen, Modellrechnungen oder
Expertenavise baséieren d’Kontakt- a Versammlungsbeschrankungen, d’Ofstandsreegelen,
d’Maskeflicht, d’Aschrankung vun Aktivitéiten, d’Schoulmesuren an d’Zougangsreegelen nom Impf-,
Geneesenen- oder Teststatus?

6. Kann d’Regierung fir déi eenzel Mesuren uginn, ob si sech bei hirer Aféierung op geséchert
wéssenschaftlech Donnéeén, Modellrechnungen oder op de Virsiichtsprinzip baséiert hunn?

7. Wéi goufen d’Effikassitéit an d’Proportionalitéit vun de Mesuré reegelméisseg reevaluéiert? Wéi eng
Institutiounen oder Expertegruppen hunn dés Evaluatioune gemaach? Sinn hir Analysen éffentlech
zouginglech?

8. A wéi engem Mooss hunn déi Iétzebuergesch Autoritéiten international Empfeelungen eegestinneg
evaluéiert? Louchen hinnen déi jeeweileg wéssenschaftlech Grondlagen dobai émmer integral vir?

9. Wéi gouf an de berodende Gremie mat divergente wéssenschaftleche Meenungen émgaangen? Sinn
d’Diskussiounen an d’'Grénn fir d’Bdibehalen oder d'Verwerfe vun eenzelen Hypotheesen an
Empfeelungen dokumentéiert?

10. Geet d’Regierung dervun aus, datt déi wéssenschaftlech Onsécherheeten am Zesummenhang mat
Covid-19 émmer transparent genuch kommunizéiert goufen? Wann net, wéi eng Léieren zitt
d’Regierung doraus?

11. Wéi eng Mesuré vun 2020 bis 2022 betruecht d’Regierung haut als daitlech, begrenzt oder net
noweisbar effikass? Bei wéi enge Mesuren ass d’Verhaltnis téscht Notzen an negativen Auswierkunge
weiderhin onkloer?

12. Entsprécht d’Evaluatioun vun der Létzebuerger Covid-19-Politik, déi d’Organisatioun fir
wirtschaftlech Zesummenaarbecht an Entwécklung (OECD) 2022 publizéiert huet, nach dem aktuelle
Stand vun de wéssenschaftlechen Erkenntnisser?

13. Plangt d’Regierung eng nei an onofhdngeg wéssenschaftlech Evaluatioun vun der Gestioun vun der
Pandemie, déi nei Erkenntnisser zanter 2022, d’Effikassitéit vun de Mesuren an hir gesondheetlech,
psychologesch, sozial, ekonomesch a pedagogesch Konsequenze berécksiichtegt?

14. Sinn nach all d’'Dokumenter integral archivéiert, déi direkt oder indirekt als Grondlag fir déi politesch
Entscheedunge gedéngt hunn, dorénner Avisen, Experterapporten, Reuniounsprotokoller,
Modellrechnungen a relevant Echangé mat internationalen Organisatiounen, Ministeren an
Administratiounen?

15. Ass d’Regierung bereet, dés Dokumenter énner Beuechtung vum Dateschutz an eventuelle
Vertraulechkeetsflichten éffentlech zougédnglech ze maachen, fir eng émfaassend wéssenschaftlech a
parlamentaresch Opaarbechtung ze erméiglechen? Wann net, ass d’Regierung bereet, déi
entspriechend Dokumenter der zoustanneger Chamberskommissioun zouganglech ze maachen?



Mat déiwem Respekt,

Y.

Alexandra Schoos
Deputéiert





